
Ariketa

Zapi jokua

Landuko dittugunak:

Ikusi zaittut ≠ Ikusi dotsut  

IKASMAILLA: LH eta DBH

TALDIA: Talde osoa, bi taldetan banatuta.
HELBURUA: Nor-Nori-Nork eta Nor-Nork desberdintzia.

MATERIALA: zapi bat.

LEKUA: gela haundixa edo kanpuan.

AZALPENA: Bi talde osatuko dittugu. Talde bakoitzeko partaide bakoitzak zenbaki bat edukiko dau eta erdixan irakaslia edo gidarixa egongo da.

Irakasliak zenbaki bat eta aditza falta jakon esaldi bat esango dau  —landu nahi dittuan aditzen arabera nor-nork edo nor-nori-nork aditzaren faltan—. Zenbaki hori dauken ikasliak irakaslearengana aillegatzen diranian, aditz nagusixa errepikatu eta dagokixon aditz laguntzaillia esan biharko dabe ozen. Aldi berian, irakasliak zintzilik daukan zapia hartu eta bere taldekidiengana ihes egingo dau antxintxika. Beste ikaslia, berriz, lehiakidia bere taldekideengana aillegau aurretik harrapatzen saiatuko da.

Zenbakidunak esaldi horri dagokixon aditza ez badaki, taldekidiei laguntza eskatu ahal dotse  —horrekin denboria galtzen dabela jakinda, jakiña—.

Bestalde, ikasle batek okerreko aditzarekin erantzuten badau bi gauza gertau leizke:

1. Ikasle horrek zapia hartu eta bere aldera ihes egitten badau, eta beste taldeko lehiakidiak be erdiko marra gainditu eta atzetik juaten bada, bixak jokoz kanpo geratuko dira.

2. Ikasle horrek zapia hartu eta bere aldera ihes egitten badau, baiña aurkarixa konturatu eta erdiko marra gainditzen ez badau, zapiduna bakarrik juango litzake kanpora.

 Adibideak:

Irakasliak:

· Nik atzo zu parkian ikusi ...

· Nik atzo amari erregalua emon ........

Ikasliak:

· “Ikusi ziñuztan”

· “emon notsan”

Oharra: Gure aholkua esaldi gehixenak nor-nork formak erabiltzekuak izatia litzake,  gero eta gutxiago erabiltzen dittugulako, eta horren ordez nor-nori-nork formak erabiltzen. dittugulako. Irakasliak bapatian bota leizke esaldixak edo aurretik gertauta be eruan ahal dittu.

